
kAmAkhyadoShavivaraNam

காமாக்²யதோ³ஷவிவரணம்

தோ³ஷேஷு ப்ரத²ம: காமோ விவிச்ய விநிரூப்யதே ।
யஸ்மிஹத்பத்³யதே தஸ்ய நாஶக:ஸர்வதா² மத: ॥ 1॥
விஷயாவேஶஹேதுத்வாத்³விக்ஷேபோத்பத்திகாரணம் ।
ரஜோகு³ணஸமுத்பந்நோ ரஜ:ப்ரக்ஷேபகோ முகே² ॥ 2॥
ப்³ரஹ்மாவேஶவிரோதீ⁴ ச ஸத்³பு³த்³தே⁴ர்பா³த⁴கோ மத: ।
ஸத்கர்மநாஶக:ஸர்வப்ராக்ரு’தஸக்திஸாத⁴க: ॥ 3॥
சித்தாஶுத்³தி⁴நிதா³நத்வாச்சிது³த்பத்தௌ ச பா³த⁴க: ।
ப⁴க்திமார்க³மஹாத்³வேஷ்டா வைராக்³யாபா⁴வஸாத⁴நாத் ॥ 4॥
ஸர்வத்ராபரிதோஷஶ்சாநேந லோப⁴ஸமுத்³ப⁴வாத் ।
யதா²கத²ஞ்சித் ஸாம்முக்²யேந்த்³ரியவைமுக்²யகாரக: ॥ 5॥
காமலோபௌ⁴ ஹரிப்ராப்திப்ரதிப³ந்த⁴கபர்வதௌ ।
தாவுல்லங்க்⁴ய ந ஶக்ரோதி க³ந்தும் க்ரு’ஷ்ணாந்திகம் ஜந: ॥ 6॥
ஸம்ஸாரமோஹஹேதுத்வாந்மநோதூ³ஷணஸாத⁴நம் ।
அத: ஸேவாவிரோதீ⁴ ச யத:ஸா மாநஸீ மதா ॥ 7॥
நிரோத⁴ஸ்ய மஹாஞ்ச²த்ருரந்யஸ்பூ²ர்திகரோ யத: ।
கு³ணகா³நஸபத்நோऽபி ந ரோசந்தே கு³ணா யத: ॥ 8॥
வைராக்³யஸாத⁴கா:ஸர்வே காமிநஸ்தே கத²ம் ப்ரியா: ।
அத ஏவ ஹி த்³ரு’ஶ்யந்தே கு³ணஶ்ரவணவைரிண: ॥ 9॥
க்ரோத: ⁴ ஸ்வகார்யகரணால்லோப: ⁴ ப்ராப்த்யாபி ஶாம்யதி ।
க்⁴ரு’தஹோமே வஹ்நிரிவ காமோ போ⁴கே³ந வர்த⁴தே ॥ 10॥
காமேந நாஶிதமதி: ப்ரதிஷித்³தே⁴ ப்ரவர்ததே ।
அக³ம்யாக³மநே சௌர்யே ததை²வாப⁴க்ஷ்யப⁴க்ஷணே ॥ 11॥
யத உத்பத்³யதே க்ரோதோ⁴ மஹத³த்³ரோஹஸமுத்³ப⁴வ: ।

லோபோ⁴ऽபி ஜாயதே தஸ்மாத்ஸ சார்த²விஷயே ப⁴வேத் ॥ 12॥
ஸோऽர்த:² பஞ்சத³ஶாநர்த²மூலம் தத்ர ப்ரவர்ததே ।
காமேநைவ ஹி கார்பண்யம் காமிநீஷு ஸதாம் மதம் ॥ 13॥
ப்ரார்த²யந்தி யதஸ்துச்சா²ம் ப்ரவேஶ்ய வத³நே கரம் ।
ப்ரியவ்ரதஸுதோ ராஜா ப்⁴ரஷ்ட: காமேந ஸத்ப²லாத் ॥ 14॥
ஆக்³நீதோ⁴ விஷயாவேஶாதூ³ர்வஶீலோகமாபித: ।
காமேந காஶ்யபோ தை³த்யோத்பாத³நே ஹேதுதாம் க³தா: ॥ 15॥
நிவ்ரு’த்தஸந்த்⁴யாநியம: பத்நீப்ரார்த²நமோஹித: ।
காமேந ச ஶிவ: க்ரு’ஷ்ணயுவதீரூபவஞ்சித: ॥ 16॥
காமேந நாரத:³ஷஷ்டி²புத்ராநஜநயத்ஸ்வத: ।
க³ர்வாபா⁴வாய ஹரிணா த³த்த: காமோ மஹாஶந: ॥ 17॥
காமேந ப⁴ரதஸ்யாபி ஹரிணத்த்வம் ப⁴வாந்தரே ।
புரஞ்ஜநோऽபி கமநே ஸ்த்ரீயோநிமுபலப்³த⁴வாந் ॥ 18॥
காமேந வேத³க³ர்போ⁴ऽபி ஸ்வஸுதாயாம் ததா²ऽகரோத் ।
தேநைவ ராவணோ பு³த்³தி⁴ம் ரமாயாமந்யதா²ऽகரோத் ॥ 19॥
ஏவம் ஹி ப³ஹவோ நஷ்டா: காமேநைவ ஹி ஸாத⁴வ: ।
ப⁴க்திமார்கே³விரோத⁴ஸ்து தத்ர காமக்ரு’தோ மஹாந் ॥ 20॥
காமித: ப²லவாஞ்ச்சா²த:ஶரணம் நைவ ஸித்³‍த்⁴யதி ।
ஸாபேக்ஷஸ்ய து ஸர்வத்ர து³ர்லப⁴ம் ஹி ஸமர்பணம் ॥ 21॥
தத³பா⁴வே ததீ³யத்வம் ஸர்வதை²வ ஹி து³ர்லப⁴ம் ।
ஸாதா⁴ரண்யேந பு³த்³தி: ⁴ ஸ்யாத்தேந லீலாஸ்தி²தேஷ்வபி ॥ 22॥
காமலேந யதா² பீதப்ரதீதிரகி²லே ப⁴வேத் ।
பஞ்சாத்⁴யாய்யாமத: ப்ரோக்தம் ஹ்ரு’த்³ரோக³த்த்வம் ஶுகைரபி ॥ 23॥
தோ³ஷபு³த்³தி:⁴ காமிநஸ்து ப⁴வேல்லீலாக்ரு’தோ ஹரே: ।
நிப³ந்தே⁴ ஶ்ரீமதா³சார்யைரத இந்த்³ரியநிக்³ரஹே ॥ 24॥
அத்யாக:³ஸர்வதா² ப்ரோக்தோ ப⁴க³வத்³ப⁴க்திஸாத⁴க: ।
கௌதுகார்த²மபி த்யாகோ³ த⁴ர்மார்த²மபி வர்ஜித: ॥ 25॥

ஸ்வயமிந்த்³ரியகார்யாணீத்யுக்த்யா தை⁴ர்யவிப⁴ஞ்ஜந: ।
விவேகஸ்ய விரோத்⁴யேவ தத³ஸ்பூ²ர்திகரோ யத: ॥ 26॥
ஆஶ்ரயஸ்து கத²ம் ஸித்⁴யேந்மநோவிக்ஷேபஸம்ப⁴வாத் ।
ப⁴க்திமார்கோ³ऽபி மூலத்வாத்த்யாக³ஸ்ய ந ஹி ஸித்³‍த்⁴யதி ॥ 27॥
பா³ஹ்யபக்ஷே க்ரு’ஷ்ணயோக:³ஸர்வதா² த்வாந்தரே மத: ।
பரம் தூப⁴யதா² த்யாகோ³மூலமந்த்ரம் ந ஸம்ஶய: ॥ 28॥
காமே ஸதி கத²ம் த்யாக:³ஸாபேக்ஷஸ்ய ப்ரஸித்³‍த்⁴யதி ।
தஸ்மாத்³விசார்ய தத்³ரூபம் து³ரதிக்ரமணம் ஸ்வத: ॥ 29॥
ஶரணீகரணீயம் ஶ்ரீநிஜாசார்யபதா³ம்பு³ஜம் ।
ஸாத⁴நாநாமபா⁴வேऽபி ஸ்வப³லோऽகி²லஸாத⁴நம் ॥ 30॥
தத ஏவ த நிஸ்தாரோ தோ³ஷபோஷயுதாத்மநாம் ।
நாந்யா க³திர்கோ³குலேஶப⁴ஜநாநந்த³காங்க்ஷிணாம் ॥ 31॥
இதி ஶ்ரீஹரிதா³ஸவிரசிதம் காமாக்²யதோ³ஷவிவரணம் ஸம்பூர்ணம் ।

